
Prakata

Dengan nama Allah yang Maha Pemurah lagi Maha Pengasih. Atas
limpahan kurnia-Nya, dapat buku ini disiapkan. Buku bersifat bacaan
umum ini mampu difahami sama ada oleh pelajar, penyelidik, ahli
akademik, mahupun anggota koperasi di Malaysia. Bertemakan Tadbir
Urus, Keaktifan Anggota dan Akauntabiliti Koperasi Sederhana, Kecil
dan Mikro, buku ini mengupas kepentingan tadbir urus yang baik, peranan
anggota dan akauntabiliti dalam mengurus sesebuah koperasi.

Tidak dapat dinafikan, isu tadbir urus, keaktifan anggota dan
akauntabiliti koperasi telah banyak dibincangkan oleh penulisan terdahulu
sama ada pada peringkat antarabangsa mahupun di Malaysia. Namun
begitu bukti terdahulu, terutamanya di Malaysia lebih menjurus kepada
koperasi bersaiz besar. Bukti daripada koperasi besar tidak dapat mewakili
koperasi Sederahana, Kecil dan Mikro (SEKEMI) kerana isu dalam amalan
tadbir urus dan keterlibatan anggota koperasi berkenaan adalah berbeza.
Hal ini telah menimbulkan persoalan tentang hubungan antara tadbir urus
dan akauntabiliti bagi koperasi SEKEMI. Keaktifan anggota juga dikatakan
penting bagi memastikan koperasi bertanggungjawab bagi mencapai
objektif penubuhannya untuk meningkatkan kepentingan ekonomi dalam
kalangan anggotanya. Apakah keaktifan anggota koperasi SEKEMI boleh
menjadi pengantara kepada yang menghubungkan antara tadbir urus
dengan pencapaian akauntabiliti?

Seterusnya, buku ini melaporkan bukti daripada hasil tinjauan
lapangan ke atas koperasi SEKEMI. Dapatan merupakan hasil analisis
terhadap i) hubungan antara tadbir urus koperasi dan akauntabiliti
koperasi SEKEMI, dan ii) peranan pengantara keaktifan anggota koperasi
dalam hubungan antara tadbir urus koperasi dan akauntabiliti koperasi
SEKEMI. Penjelasan dimulai dengan membincangkan i) pengaruh tadbir
urus ke atas akauntabiliti koperasi, diikuti ii) penjelasan tentang peranan
pengantara keaktifan anggota koperasi antara tadbir urus dan akauntabiliti
koperasi. Seterusnya, peranan pengurus dalam meningkatkan kecekapan
koperasi SEKEMI juga dibincangkan. Buku ini mengusulkan satu kerangka
hubungan antara konsep tadbir urus, keaktifan dan akauntabiliti bagi
koperasi SEKEMI dan mencadangkan pelantikan pengurus untuk menjalan

operasi koperasi SEKEMI sama ada secara sendiri atau gabungan koperasi.
Akhirnya, berdasarkan kerangka yang dihasilkan, buku ini melaporkan
dapatan daripada kajian lapangan yang telah dilaksanakan.

Akhir kata, penulisan buku ini sangat bermakna bagi pengkaji dalam
bidang ini serta mereka yang terlibat sama ada secara langsung atau
tidak dengan koperasi. Penulis merakamkan ucapan terima kasih kepada
semua pihak yang terlibat dalam menjayakan misi penulisan buku ini.
Penghormatan dan penghargaan ditujukan kepada semua penulis yang
memberikan sumbangan bab yang dapat menjelaskan isu berkaitan tadbir
urus dan akauntabiliti, kepada Universiti Kebangsaan Malaysia khususnya
Geran Translasi UKM (UKM-TR-001) yang membiayai penyelidikan
berkenaan menambah baik mekanisme tadbir urus, keaktifan anggota dan
pencapaian akauntabiliti koperasi sederhana, kecil dan mikro di Malaysia
serta Fakulti Ekonomi dan Pengurusan melalui Dana Galakan Penerbitan
Buku FEP 2023 (FEP 1) yang membiayai penerbitan buku ini. Selain itu,
penulis merakam ucapan terima kasih kepada Suruhanjaya Koperasi
Malaysia (SKM) khusus kepada Bahagian Perangkaan dan Penyelidikan
serta Bahagian Statutori dan Pendaftaran yang membantu perolehan data
berkaitan dan semakan perundangan dalam penulisan buku ini. Terima
kasih juga kepada Penerbit UKM yang gigih sehingga terbitnya buku ini
“Tadbir Urus, Keaktifan Anggota dan Akauntabiliti Koperasi Sederhana,
Kecil dan Mikro”.

Salam daripada meja penyunting,

Norman Mohd Saleh
Zaini Embong
Md Shafiin Shukor



